
  Mittelniederdeutsche Urkunden des ostniederdeutschen Sprachraums

  Universität Rostock, 2025, https://doi.org/10.18453/rosdok_id00004746
 

   Transkription von Urkunde SDL 1378a
   Ort, Datierung: Stendal, 1378-04-29

   Signatur: Landeshauptarchiv Sachsen-Anhalt in Magdeburg, k.A.

Wẏ heẏneke wultze dede wonachtich is tho der wentmarke vn(de) merten van / sanne be kennen
vn(de) be tughen apenbar i(n) dessen breue dat wy sint sculdech / van rechter scult Salomon eẏnen
Joden tho stendal vn(de) sẏne(n) rechten eruen / vn(de) tho erer truwe(n) hant abraham jode(n) tho
stendal vif mark brandenborch=/sches suluers vn(de) stendalscher wichte vn(de) scolen gheue(n) vor
Jewelke mark tho / Jewelker weke(n) ses stendalsche penni(n)ghe tho woker vn(de) wan de
vorbenome=/den Joden eres gheldes nicht lenk vntbere(n) wille(n) houetstul vn(de) woker vnde / sẏ
vns dar v(m)me mane(n) so scole wẏ sẏ be talen met reden penni(n)ghen eder met / nughafte(n)
panden vn(de) tho den panden tho donde also vele alse pandes recht / is dẏt loue wẏ en truwe(n) met
eẏner same(n)den hant stede vn(de) vaste tho hol=/dene ane vortoch ane hind(er)e  vn(de) sunder
allerleyge arghelist tho tughe des=/ser vorscreue(n) dink hebbe wẏ vnse Jngheseghele late(n)
henghe(n) an dessen bref / ghe screue(n) na godes bort drutteẏnhundert Jare dar na i(n) deme achte /
vn(de) soue(n)tegheste(n) Jare des donredaghes vor su(n)te wolborghe daghe ,

